
大悲咒水 佛教灑淨儀軌 
《楊枝淨水讚》

楊枝淨水，遍灑三千。性空八德利人天，福壽廣增延。滅罪消愆，火燄化紅蓮。南無清涼地菩薩摩訶薩(三唱)。

南無大悲觀世音菩薩 (三稱)

《主法和尚白水文》 菩薩柳頭甘露水，能令一滴遍十方，腥羶垢穢盡蠲除，令此壇場悉清淨。

教有真言 今當持誦 
南無喝囉怛那哆囉夜耶  南無阿唎耶  婆盧羯帝爍缽囉耶  菩提薩埵婆耶  摩訶薩埵婆耶  摩訶迦盧尼迦耶  唵  薩皤囉罰曳  數怛那怛寫  南無悉吉栗埵伊蒙阿唎耶  婆盧吉帝室佛囉楞馱婆  南無那囉謹墀  醯利摩訶皤哆沙咩  薩婆阿他豆輸朋  阿逝孕  薩婆薩哆那摩婆薩多  那摩婆伽  摩罰特豆  怛姪他  唵  阿婆盧醯  盧迦帝  迦羅帝  夷醯唎  摩訶菩提薩埵  薩婆薩婆  摩囉摩囉  摩醯摩醯唎馱孕  俱盧俱盧羯蒙  度盧度盧罰闍耶帝  摩訶罰闍耶帝  陀囉陀囉  地唎尼  室佛囉耶  遮囉遮囉   麼麼罰摩囉  穆帝隸  伊醯伊醯  室那室那  阿囉嘇佛囉舍利  罰娑罰參  佛囉舍耶  呼盧呼盧摩囉  呼嚧呼嚧醯利  娑囉娑囉  悉唎悉唎  蘇嚧蘇嚧  菩提夜菩提夜  菩馱夜菩馱夜  彌帝利夜  那囉謹墀  地利瑟尼那  婆夜摩那  娑婆訶  悉陀夜  娑婆訶  摩訶悉陀夜  娑婆訶  悉陀喻藝室皤囉耶  娑婆訶  那囉謹墀  娑婆訶  摩囉那囉  娑婆訶  悉囉僧阿穆佉耶  娑婆訶  娑婆摩訶阿悉陀夜  娑婆訶  者吉囉阿悉陀夜  娑婆訶  波陀摩羯悉陀夜  娑婆訶  那囉謹墀皤伽囉耶  娑婆訶  摩婆利勝羯囉夜  娑婆訶  南無喝囉怛那哆囉夜耶  南無阿利耶  婆嚧吉帝  爍皤囉耶  娑婆訶  唵  悉殿都  漫多囉  跋陀耶  娑婆訶  
(大悲咒 唸 1遍 或 3遍)

般若波羅蜜多心經 
觀自在菩薩。行深般若波羅蜜多時。照見五蘊皆空。度一切苦厄。舍利子。色不異空。空不異色。色即是空。空即是色。受想行識亦復如是。舍利子。是諸法空相。不生不滅。不垢不淨。不增不減。是故空中無色。無受想行識。無眼耳鼻舌身意。無色聲香味觸法。無眼界。乃至無意識界。無無明。亦無無明盡。乃至無老死。亦無老死盡。無苦集滅道。無智亦無得。以無所得故。菩提薩埵。依般若波羅蜜多故。心無罣礙。無罣礙故。無有恐怖。遠離顛倒夢想。究竟涅槃。三世諸佛。依般若波羅蜜多故。得阿耨多羅三藐三菩提。故知般若波羅蜜多。是大神咒。是大明咒。是無上咒。是無等等咒。能除一切苦。真實不虛。故說般若波羅蜜多咒。即說咒曰。揭諦揭諦。波羅揭諦。波羅僧揭諦。菩提薩婆訶。

摩訶般若波羅蜜多 (三唱)

以此經咒功德　　迴向護法龍天 

三界嶽瀆靈聰　　守護道場真宰 

祈福保安平善　　莊嚴無上菩提 

普願法界眾生　　共入毗盧性海

( 接著誦經或禮懺 )
《三皈依。大回向》

自皈依佛，當願眾生，體解大道，發無上心。

自皈依法，當願眾生，深入經藏，智慧如海。

自皈依僧，當願眾生，統理大眾，一切無礙。

願以此功德，莊嚴佛淨土。上報四重恩，下濟三途苦。

若有見聞者，悉發菩提心。盡此一報身，同生極樂國。


勤修清淨波羅蜜  恆不忘失菩提心
滅除障垢無有餘  一切妙行皆成就

